
Mržnja među stanovnicima planete Zemlje veliki je problem današnjice. Ona uzrokuje svađe, nasilje, a u posljednje vrijeme, naročito, ratove u kojima stradaju brojne nedužne žrtve. S pravom mogu reći da je planeta Zemlja zaražena virusom rata. Rat se sastoji u tome, da se ljudi, mada jedni druge ne poznaju, međusobno ubijaju na zapovijest ljudi koji se vrlo dobro poznaju, a uzajamno se ne ubijaju. Svaki rat zaslužuje osudu jer je rat najveće društveno zlo koje razara društvo.
"Rat, i najduži, samo protrese pitanja zbog kojih se zaratilo, a njihovo rješenje ostavlja vremenima koja nastupaju poslije sklapanja mira." (Ivo Andrić)
Mir se obično definira kao razdoblje bez ratova. Ostale definicije mira uključuju slobodu, spokoj, harmoniju, zadovoljstvo... Može se odnositi na dogovor za završetak rata ili prestanak okupacije. 
Mir ne znači isključivo odsustvo sukoba i nasilja manjeg ili većeg razmjera –nego predstavlja trajne napore koji se ulažu u razvoj društava i pojedinaca. Mir daje prilike učenju i aktivnom djelovanju. Označava društvo svjesnih i savjesnih pojedinaca koji teže nenasilnom rješavanju sukoba i izgradnji društveno pravednih odnosa.
Mir je pojava u razvoju ljudskog društva koju karakterišu procesi i odnosi saradnje; tolerancije; međusobnog dogovaranja; relativne ravnopravnosti; rješavanja suprotnosti i sukoba na miran, civilizovan način; i slobodnog ispoljavanja pojedinaca i društvenih zajednica i udruženja.
Potreba današnjeg svijeta je prelaz iz zastrašujućeg čudovišta rata u kulturu ljepote mira i prijateljstva, i za kreiranje miroljubivog, humanog, slobodnog i razvijenog društva , mora se napraviti distanca od oslanjanja na oružje za masovno uništenje i prikloniti se kulturi života u miru.
Postoji samo jedno sredstvo da bi trijumfirao mir: usvojiti zakon po kome u slučaju rata, ratnu štetu plaća pobjednik.
Ne mora se dobiti Nobelova nagrada da bi se radilo za mir. Jednostavna pretpostavka bezuslovne ljubavi i nenasilja može biti primjenjena od svih nas. 

